
Na osnovu člana 3. Pravilnika o izboru, imenovanju i razrješenju direktora osnovnih škola 
Kantona Sarajevo („Službene novine Kantona Sarajevo“ br. 2/18), Komisija za provođenje 
procedure izbora i imenovanja direktora/ice JU OŠ „Hilmi ef. Šarić“ Tarčin“ Sarajevo na sjednici 
održanoj dana 20.03.2018. godine donosi 
 
 
 

Poslovnik o radu komisije za provođenje 
procedure izbora i imenovanja direktora/ce 

škole 
 
 
 

I – OPĆE ODREDBE 
Član 1. 

(Predmet poslovnika) 
 

Ovim poslovnikom uređuje se način rada Komisije za provođenje procedure izbora i imenovanja 
direktora/ice škole (u daljem tekstu: Komisija) JU OŠ „Hilmi ef. Šarić“ Tarčin Sarajevo. 
 

Član 2. 
(Postupanje komisije) 

 
Komisija iz člana 1. ovog Poslovnika dužna je postupati u skladu sa odredbama Zakona o 
osnovnom odgoju i obrazovanju („Službene novine Kantona Sarajevo“, broj 23/17 i 33/17), 
podzakonskim aktima i Pravilnikom o izboru, imenovanju i razrješenju direktora osnovnih škola 
Kantona Sarajevo („Službene novine Kantona Sarajevo“ br. 2/18). 
 

II – ČLANOVI KOMISIJE 
Član 3. 

(Članovi komisije) 
 

Školski odbor JU OŠ „Hilmi ef. Šarić“ Tarčin, Sarajevo imenuje tročlanu Komisiju koja provodi 
proceduru koja prethodi proceduri izbora i imenovanja direktora/ice škole. 

 

III- POSLOVI KOMISIJE 
Član 4. 

(Poslovi Komisije) 
 

Komisija ima obavezu da: 
a) donese Poslovnik o radu i vodi zapisnik o svom radu; 
b) obradi sve prispjele prijave kandidata za direktora; 
c) utvrdi potpunost i blagovremenost prijava kandidata za direktora; 
d) pregleda zaprimljenje prijave, utvrdi jedinstvenu listu kandidata koji ispunjavaju uvjete 

konkursa (lista se formira abecednim redom, a na listu se upisuje prezime pa ime), te da 
ministru za obrazovanje, nauku i mlade Kantona Sarajevo, načelniku Općine Hadžići, 
predsjedniku vijeća roditelja i povjereniku Sindikalne podružnice Samostalnog sindikata 
osnovnog obrazovanja i odgoja FBiH dostavi blagovremene i potpune prijave kandidata 
koji ispunjavaju uvjete za direktora; 



e) najkasnije dva dana prije održavanja sjednice na kojoj se bira direktor, predsjedniku 
vijeća roditelja i sindikalnom povjereniku dostavi ovjerene glasačke listiće i glasačke 
kutije; 

f) pisanim putem obavijesti kandidate za direktora koji ne ispunjavaju uvjete iz javnog 
konkursa, i 

g) školskom odboru podnese izvještaj o svom radu.  
 

IV- RAD KOMISIJE 
Član 5. 

(Rad komisije) 
 

Komisija je radno tijelo Školskog odbora i djeluje u granicama datog ovlaštenja. 
Komisija djeluje od dana donošenja odluke o njenom imenovanju do okončanja svih poslova iz 
člana 4. ovog Poslovnika.  
 

Član 6. 
(Obavljanje poslova i zadataka komisije) 

 
Obavljanje poslova i zadataka komisije osigurava se dodjeljivanjem pojedinih zaduženja unutar 
komisije. 

 

V-PRIPREMANJE I SAZIVANJE SASTANAKA 
 

Član 7. 
(Način sazivanja sastanaka) 

 
Komisija održava sastanke komisije. 
Sastanak saziva i njime predsjedava predsjednik komisije. 
Svaki član komisije može inicirati održavanje sastanka. 
Sazivanje sastanka komisije vrši se pismenim putem ili usmeno. 
Sastanak komisije održava se kada se ukaže potreba za istim. 
 

Član 8. 
(Prijedlog dnevnog reda) 

 
Prijedlog dnevnog reda sastavlja i predlaže predsjednik komisije u saradnji sa članovima 
komisije. 
Materijal za sastanak komisije može se dostaviti prije sastanka. 
 

Član 9. 
(Tok sastanka) 

 
Predsjedavajući otvara sastanak i utvrđuje prisutnost članova komisije. 
Dnevni red se utvrđuje na osnovu ranije dostavljenog pisanog materijala ili na osnovu prijedloga 
dnevnog reda. 
 

Član 10. 
(Zapisnik sa sastanka komisije) 

 
O toku i radu sastanka komisije vodi se zapisnik koji sadrži osnovne podatke o dnevnom redu, 
iznesenim prijedlozima i donesenim zaključcima. 
Predsjedavajući određuje lice koje će voditi zapisnik. 



Svaki član komisije na sastanku može tražiti da se njegova izjava i prijedlog unesu u zapisnik. 
 

VI- ZAVRŠNE ODREDBE 
Član 11. 

(Završne odredbe) 
 

Za sve što nije regulisano ovim poslovnikom, primjenjivat će se odredbe zakona i podzakonskih 
akata koji se odnose na rad komisije. 
 

Član 12. 
(Stupanje na snagu) 

 
Ovaj poslovnik stupa na snagu danom donošenja. 
 
Broj: 215/  18                                                                                        Predsjednik Komisije 
Tarčin,20.03.2018.god.                                                                        ____________________________ 
                                                                                                                          Piknjač Nizama 

 
 


